
PENILAIAN PELAKSANAAN PENGAJARAN DAN PEMBELAJARAN
TARANNUM AL-QURANDI KUALA LUMPUR

DAN SELANGOR

MAZHAIR SHAHROZ BIN MUHASIP

TESIS YANG DIKEMUKAKAN BAGI MEMENUHI SYARAT UNTUK

MEMPEROLEH IJAZAH
SARJANA PENDIOIKAN ISLAM

(MOD PENYELIDIKAN)

FAKULTI SAINS KEMANUSIAAN
UNIVERSITI PENDIOIKAN SULTAN lORIS

2014



IV

ABSTRAK

Kajian ini bertujuan untuk menilai pelaksanaan pengajaran dan pembelajaran tarannum

al-Quran di Malaysia melibatkan Kelas Khas Kemahiran Membaca dan Menghafaz aI

Quran (KKQ) yang berdasarkan Model Penilaian CIPP Stufflebeam 2003. Kajian ini
melibatkan 30 guru KKQ di Kuala Lumpur, Putrajaya dan Selangor serta 130 orang

pelajar tingkatan empat di Kuala Lumpur. Reka bentuk kajian ini menggabungkan kaedah
kuantitatif dan kualitatif. Empat instrumen kajian telah dibina sendiri oleh penyelidik dan
disahkan kandungannya oleh panel rujukan pakar. Dapatan kajian menunjukkan elemen

penilaian konteks berada pada tahap tinggi (min=4.40, sp=0.17). Dapatan penilaian
proses pula mendapati elemen strategi, penggunaan ABM dan kaedah penilaian berada

pada tahap sederhana tinggi (min= 3.96, sp= 0.45) menurut persepsi guru dan tahap
sederhana rendah (min=2.95, sp= 0.43) menurut persepsi pelajar. Dapatan penilaian
produk berada pada tahap tinggi (min=4.11, sp=0.27) menurut persepsi guru dan
sederhana tinggi (min=3.69, sp=0.46) menurut persepsi pelajar. Analisis inferensi

menunjukkan terdapat perbezaan yang signifikan terhadap pencapaian tarannum

berdasarkan latar belakang ibu bapa pelajar KKQ (P=0.047, p<0.05). Dapatan juga
menunjukkan terdapat hubungan yang signifikan antara proses pengajaran guru dengan
pencapaian tarannum pelajar (r=0.603, p<O.OI) dan hubungan yang signifikan antara

proses pembelajaran pelajar dengan pencapaian tarannum pelajar (1-0.232, p<O.OI).
Implikasinya kajian ini mencadangkan agar perubahan homeostatik dapat dilakukan

terhadap pengajaran guru dalam penilaian konteks dan penilaian produk. Manakala

perubahan inkremental perlu dilaksanakan terhadap pengajaran guru dalam penilaian
proses dan pembelajaran pelajar dalam penilaian produk. Perubahan neomobilistik pula
perlu dilaksanakan bagi semua elemen pembelajaran pelajar dalam penilaian proses.

AN EVALUATION OF THE IMPLEMENTATION OF TEACHING AND
LEARNING OF THE TARANNUM OF AL QURAN IN

KUALA LUMPUR AND SELANGOR

ABSTRACT

This study aims to evaluate the implementation of teaching and learning of the tarannum

of al-Quran in Malaysia involving Al Quran recitation and memorization skill classes

(KKQ) based on the Stufflebeam Evaluation Model 2003. The study involved 30 KKQ
teachers in Kuala Lumpur, Putrajaya and Selangor area as well as 130 form four students

in Kuala Lumpur. The research design combines quantitative and qualitative methods.

Four instruments were developed by the researcher and verified by a panel of content
expert. The research finding showed that the element of context evaluation was at high
level (mean=4.40, sd=0.17). The finding of process evaluation showed that the element

of strategy, use of teaching aids and assessment methods were at moderate high level

(mean= 3.96, sd= 0.45) based on teachers' perception and at moderate low level

(mean=2.95, sd= 0.43) based on students' perception. Product evaluation was at high
level (mean=4.11, sd=O.27) based on teachers' perception and at moderate high level

(mean=3.69, sd=0.46) based on students' perception. Inferential analysis found that there

was a significant difference on KKQ students' achievement in tarannum based on their

parents' background (P=0.047, p<0.05). The finding also showed a significant correlation
between the teaching process and the students' achievement in tarannum (1=0.603,
p<O.Ol) and a significant correlation between the students' learning process and their

achievement in tarannum (r=0.232, p<O.OI). This study suggests that homeostatic

changes be made to the teaching in the context of assessment and evaluation of the

product. On the other hand incremental changes ought to be implemented with regard to

the teaching in the evaluation process and student learning in product evaluation.

Meanwhile, neomobilistic changes should be implemented for all elements of student

learning in the evaluation of the process.

BABl

PENDAHULUAN

1.1 Pendahuluan

AI-Quran merupakan kitab agung yang Allah turunkan kepada junjungan besar

Rasulullah S.A.W untuk disampaikan kepada umat manusia sekalian alam.

Keagungan al-Quran itu dapat dilihat melalui kemukjizatannya daripada pelbagai

aspek termasuklah aspek bacaan (Yusuf Ahmad 2005) yang mana al-Quran itu

disampaikan oleh Allah kepada Rasulullah S.A.W dengan memiliki nada dan irama

(M. Shihab 2000). Oleh yang demikian bacaan al-Quran perlulah kepada pembacaan

sebagaimana ianya diturunkan kepada Rasuiullah S.A.W (M. Shihab 2000).

Rasulullah S.A.W sendiri turut menegaskan di dalam sabdanya yang bermaksud:

"Perelokkanlah bacaan al-Quran itu dengan suara kamu, sesungguhnya

suara elok sahaja yang boleh menambahkan keelokan bacaan al-Quran itu"

(Ahmad Abu Daud, Sunan Abu Daud: 1256)

Jika dilihat dari sudut sejarah penurunan al-Quran, bacaan al-Quran yang

diajarkan secara talaqqi dan musyafahah kepada Rasulullah S.A.W bukanlah sekadar

bacaan semata-mata, malahan ia diturunkan untuk difahami dan dihafal oleh

Rasulullah S.A.W. Kegopohan Rasulullah S.A.W ketika penurunan wahyu tersebut

dalam memahami dan menghafal wahyu yang disampaikan telah ditegur oleh Allah

dalam surah al-Qiamah (ayat 16 dan 17). Teguran tersebut turut menyentuh aspek

keindahan suara ketika membaca al-Quran (Al-Buti 1991). Catatan sejarah penurunan

al-Quran itu telah membuktikan galakan kepada suara yang elok ketika membaca al-

Quran. lanya dijelaskan lagi di dalam sebuah hadis Rasulullah S.A.W yang mana

baginda turut memuji golongan-golongan yang membaca al-Quran di samping

memperelokkan suara ketika membacanya. Ini berdasarkan sabda Rasulullah S.A.W

yang memuji Abu Musa al-Asya'ri yang bermaksud:

"Sesungguhnya bertuah engkau telah dianugerahkan Allah dengan Mizmar

(suara cantik) darijenisMizmar keluarga nabi Daud.
"

(al - Bukhari, Sahih Bukhari: 4660)

Allah SWT telah menurunkan ayat yang menyeru Rasulullah S.A.W

memperelokkan suara ketika membaca al-Quran (Muzammil 73: 4). Nik Ja'afar

(1998) telah menyatakan bahawa yang dimaksudkan dengan bacaan tartil dalam surah

Muzammil ayat 4 tersebut adalah merangkumi tarannum, tajwid, tahsin dan tazyin dan

beliau turut memperincikan bahawa tarannum merupakan sebahagian daripada

kurikulum pendidikan al-Quran.

Oleh yang demikian, selayaknya kita sebagai makhluk yang dikurniakan Allah

sebuah kitab yang maha agung ini seharusnya mengalunkan suara yang elok atau

bertarannum ketika membaca al-Quran sebagaimana ianya telah diturunkan. Ianya

merupakan satu sunnah kerana wahyu yang diturunkan oleh Allah kepada baginda

juga turut diturunkan kepada umat manusia sekalian alam (Wan Zailan 2005). Di

dalam sebuah hadis Rasulullah S.A.W juga turut menjelaskan bahawa tidak dikatakan

golongan umat Rasulullah S.A.W sekiranya tidak mengalunkan bacaan al-Quran

sebagaimana hadis yang bermaksud:

"Bukan dari kalangan kami mereka yang tidak mahu melagukan dengan

bacaan al-Quran
"

(al- Bukhari, Sahih Bukhari: 6973)

1.2 Latar Belakang Kajian

Kelas Khas Kemahiran Membaca Dan Menghafaz Al-Quran (KKQ) telah

dilaksanakan di Sekolah Menengah Kebangsaan Agama (SMKA) sejak tahun 1986

hinggalah sekarang. Kini program KKQ dilaksanakan lagi dalam Kelas Aliran Agama

(KAA) yang terdapat di sekolah-sekolah harian biasa sebagai medium perluasan

SMKA (Jabatan Pendidikan Islam Dan Moral) (JAPIM) (2002). Kemahiran membaca

al-Quran merupakan salah satu cabang ilmu yang bergerak seiring dengan

perkembangan ilmu-ilmu lain di dalam Islam dan ia saling melengkapi antara satu

sarna lain. Setiap umat Islam bertanggungjawab membaca al-Quran dengan betul dan

bertajwid dan merupakan fardu ain bagi setiap individu Muslim untuk memperelokkan

bacaan al-Quran (Sahli 2008). Pelbagai inisiatif Jan alternatif yang dii"al1g�a dalaill

sukatan Kemahiran al-Quran di peringkat menengah dan rendah oleh Kementerian

Pelajaran Malaysia bagi melahirkan warga Malaysia yang celik al-Quran

(Kementerian Pelajaran Malaysia 2004).

Usaha ini bermula dengan pendedahan awal di peringkat sekolah rendah

dengan pengenalan kepada perkara-perkara asas kemahiran membaca al-Quran

melalui kelas Fardhu Ain (KAFA) dan lanjutan di peringkat sekolah menengah yang

dilaksanakan melalui kelas perkara asas fardhu Ain (PAFA). Sukatan KAFA dan

PAP." ini memberi pendedahan kepada p;m:: pelajar di sekolah renda': dar' mencngah

tentang perkara-perkara asas agama termasuk memberi penekanan khusus kepada

kemahiran membaca al-Quran bermula daripada mengenal huruf-huruf al-Quran

sehinggalah para pelajar dapat membaca al-Quran dengan baik dan bertajwid. Kelas

kelas ini biasanya dijalankan di luar jadual waktu persekolahan, dengan peruntukkan

masa selama 3 jam seminggu (Cawangan Penyelarasan dan Pembangunan Pendidikan

Islam Bahagian Hal Ehwallslam Jabatan Perdana Menteri, 1996).

Walau bagaimanapun, usaha murni yang telah dilaksanakan ini tetap diiringi

dengan masalah-masalah yang pelbagai. Antara yang jelas dapat diperhatikan apabila

para pelajar yang mengikuti kelas KAFA dan PAFA ini tidak dapat menguasai

sepenuhnya kernahiran-kemahiran dalam pembacaan al-Quran akibat daripada

kekangan masa, bebanan mata pelajaran yang lain dan sukatan pelajaran yang terhad

(Sahli 2008). Oleh yang demikian, sebagai satu lagi usaha untuk memartabatkan al

Quran khususnya di peringkat sekolah menengah, pihak Kementerian Pelajaran

Malaysia telah merancang
- dan merangka untuk menubuhkan k.d<l" kc.uahiran

membaca dan menghafaz al-Quran (KKQ).

Pada peringkat awal penubuhan, kelas kemahiran al-Quran ini adalah di bawah

pengurusan bahagian dakwah dan kepimpinan, Kementerian Pelajaran Malaysia.

Namun pada tahun 1996, kelas khas ini telah beralih kepada Bahagian Kurikulum,

Jabatan Pendidikan Islam dan Moral (JAPIM), Kementerian Pelajaran Malaysia. Di

samping meneruskan lagi kesinambungan P&P al-Quran di peringkat sekolah rendah,

pihak Kementerian Pelajaran Malaysia telah menetapkan bahawa matlamat penubuhan

KKQ ini adalah untuk mernberi kemahiran membaca, menghaiaz, I III;:'uahami Jan

mendalami seni lagu al-Quran, bacaan muktabar, tafsiran yang jelas dan penghayatan

yang menyeluruh tentang al-Quran dan isi kandungannya (Kementerian Pelajaran

Malaysia 2004). Hal ini secara tidak langsung memberi pendedahan lanjutan kepada


